
ᓴᖅᑭᑕᑦ 
ᒪᓕᒐᓕᐅᖅᑎᑦ ᑲᑎᒪᔨᖏᑦ ᓂᓪᓕᐅᑎᖃᖅᐳᑦ ᒥᐊᓕᒐᕐᒥᐅᑦ ᐊᖓᔪᖅᑳᕐᔪᐊᖓ 

ᐳᓛᕆᐊᕐᓂᖓᓄᑦ ᑲᓇᑕᒧᑦ 
 
ᐃᖃᓗᐃ, ᓄᓇᕗᑦ, (ᕖᕝᕗᐊᕆ 20, 2009) - ᔭᐃᒥᓯ ᐊᕐᕚᕐᓗᒃ ᐃᒃᓯᕙᐅᑕᕆᔭᐅᔪᖅ ᒪᓕᒐᓕᐅᖅᑎᑐᐃᓐᓇᐃᑦ 
ᑲᑎᒪᔨᖏᓐᓄᑦ ᐅᓪᓗᒥ, ᓂᓪᓕᐅᑎᖃᖅᑲᐅᕗᖅ ᒥᐊᓕᒐᕐᒥᐅᑦ ᐊᖓᔪᖅᑳᕐᔪᐊᖓᑦ ᐳᕌᒃ ᐅᐹᒪ ᑲᓇᑕᒧᑦ ᐳᓛᕆᐊᓂᖓᓄᑦ. 
 
“ᓄᓇᕗᒥᐅᑦ ᐊᒃᓱᐊᓗᒃ ᐅᐱᒍᓱᒃᑐᑦ ᑕᑯᔭᕆᐊᒃᓴᖅ ᐃᓄᖕᓂᒃ ᐃᓕᓐᓂᐊᖅᑎᐅᔪᓂᒃ ᓄᓇᕗᑦ ᓯᕗᓂᒃᓴᒥ 
ᑐᓐᖓᓱᒃᑎᑦᑎᑎᓪᓗᒋᑦ ᐊᖓᔪᖅᑳᕐᔪᐊᖅ ᐅᐹᒪᒥᒃ ᑲᓇᑕᐅᑉ ᐱᖁᔭᓕᐅᕐᕕᒡᔪᐊᖓᓐᓄᑦ,” ᑕᐃᒪᓐᓇ ᐅᖃᓚᐅᖅᑐᖅ ᐊᕐᕚᕐᓗᒃ.  
“ᑕᑯᒃᓴᐅᓂᕆᔭᖓᑦ ᓇᓗᓇᐃᕐᓯᓯᒪᕗᖅ ᐱᒻᒪᕆᐅᓂᖓᓂᒃ ᐅᑭᐅᖅᑕᖅᑐᖅ ᐱᓕᕆᖃᑎᒌᒃᑎᓪᓗᒋᑦ ᒥᐊᓕᒐᕐᒥᐅᑦ ᑲᓇᑕᒥᐅᓪᓗ 
ᐃᓱᒫᓗᒍᑎᒋᔭᐅᔪᓂᒃ ᑎᒍᓯᔭᕆᐊᖃᕐᒪᑕ, ᐊᓐᓂᕆᔭᖏᓐᓂᒃ ᐊᒻᒪ ᓯᕗᓪᓕᐅᑎᓯᒪᔭᖏᓐᓂᒃ ᓄᓇᖃᖅᑳᕐᒃᓯᒪᔪᑦ 
ᐅᑭᐅᖅᑕᖅᑐᕐᒥᐅᑦ.” 
 
ᒪᓕᒐᓕᐅᖅᑎᑐᐃᓐᓇᐃᑦ ᒫᓐᓇᐅᔪᖅ ᑲᑎᒪᓂᖃᕐᒪᑕ ᐃᖃᓗᓐᓂ ᐅᐸᓗᖓᐃᔭᖅᑐᑎᒃ ᒪᓕᒐᓕᐅᖅᑏᑦ ᑲᑎᒪᕐᔪᐊᕐᓂᒃᓴᖓᓄᑦ. 
ᓯᕗᓪᓕᖅᐹᒥᒃ ᑲᑎᒪᓂᐅᔪᖅ ᒪᓕᒐᓕᐅᖅᑎᓄᑦ ᐱᒋᐊᓛᖅᑐᖅ ᒫᑦᓯ 17, 2009, 1:30 ᐅᓐᓄᒃᓴᒃᑯᑦ (ᑲᓇᓐᓇᐅᑉ ᓯᕿᓐᖑᔭᖓ 
ᒪᓕᓪᓗᒍ). 
 
ᒥᔅᑕ ᐊᕐᕚᕐᓗᒃ ᐅᖃᒃᑲᓂᖅᑐᖅ, “ᑐᓴᒐᒃᓴᐅᔪᑦ ᓇᓗᓇᐃᖅᓯᓯᒪᓚᐅᕐᒪᑕ ᐃᖃᓗᑉᐱᒻᒥᒃ ᓄᓇᕗᒻᒦᖔᖅᓯᒪᔪᒥ 
ᐅᓪᓗᕈᒻᒥᑕᓚᐅᖅᑐᖅ ᐊᖓᔪᖅᑳᕐᔪᐊᖅ ᐆᐹᒪ. ᑕᒪᓐᓇ ᓇᓗᓇᐃᖅᓯᕗᖅ ᐱᒻᒪᕆᐅᓂᖓᓂᒃ ᑮᓇᐅᔭᓂᒃ ᐊᑐᕐᓂᕐᒧᑦ 
ᐱᕈᕐᕕᖃᑦᑎᐊᕈᓐᓇᖅᑐᓂᒃ ᑮᓇᐅᔭᑎᒍᑦ ᐱᕙᓪᓕᐊᓂᕐᒧᑦ ᐊᒻᒪ ᐃᖅᑲᓇᐃᔮᒃᓴᓂᒃ ᓴᖅᑮᔪᓐᓇᖅᑐᑎᒃ ᓄᓇᓕᖁᑎᑦᑎᓐᓂ. 
ᓯᓚᕐᔪᐊᒥ ᑮᓇᐅᔭᑎᒍᑦ ᐊᒃᓱᕈᕐᓇᕋᓗᐊᖅᑎᓪᓗᒍ, ᑕᒪᓐᓇ ᐅᕙᖓᓕ ᐊᒻᒪ ᒪᓕᒐᓕᐅᖅᑎᑐᐃᓐᓇᐃᑦ ᐅᖃᐅᓯᖃᖃᑦᑕᓛᖅᑐᑦ 
ᒪᓕᒐᓕᐅᕐᕕᒻᒥ ᑲᑎᒪᕐᔪᐊᓕᕐᒥᒍᑦᑕ ᑕᖅᑭᐅᓛᖅᑐᒥ.” 
 
ᔭᓄᐊᕆ 9, 2009-ᖑᑎᓪᓗᒍ, ᒥᐊᓕᒐᐃᑦ ᐊᖓᔪᖅᑳᕐᔪᐊᕆᓚᐅᖅᓯᒪᔭᖓᑦ ᐳᔅᑯᑦ ᓴᖅᑭᑦᑎᓚᐅᖅᓯᒪᔪᑦ 
ᐊᖓᔪᖅᑳᕐᔪᐊᕐᒥᓐᖔᖅᑐᓂᒃ ᑎᓕᐅᕈᑎᓂᒃ ᐱᔾᔪᑎᓕᖕᓂᒃ ᒥᐊᓕᒐᐃᑦ ᐅᑭᐅᖅᑕᖅᑐᖓᑦᑕ ᐊᑐᐊᒐᖓᓂᒃ. 
 
“ᐊᖓᔪᖅᑳᕐᔪᐊᖅ ᐅᐹᒪ ᐊᔭᐅᖅᑐᖅᐸᕋ ᕿᒥᕐᕈᓇᖁᓪᓗᒍ ᑖᔅᓱᒥᖓ ᐊᑐᐊᒐᕐᒥᒃ ᐊᒻᒪᓗ ᐃᓱᒪᒋᖃᓯᐅᑎᔭᐅᖁᓪᓗᒋᑦ 
ᐅᑭᐅᖅᑕᖅᑐᒥᐅᑦ ᓯᕗᒃᑲᖅᑕᖅᑎᖏᑦᑕ ᐃᓱᒫᓘᑎᒋᔭᖏᑦ, ᓲᕐᓗ ᐅᑭᐅᖅᑕᖅᑐᖅ ᑭᒃᑯᓐᓄᑦ ᓇᖕᒥᓂᕆᔭᐅᓂᖓ ᐊᒻᒪᓗ 
ᐅᑭᐅᖅᑕᖅᑐᒥ ᐅᒥᐊᕐᔪᐊᑉ ᐊᖅᑯᑖ ᓱᓪᓗᐊᓗᒃ,’ ᑕᐃᒪᓐᓇ ᐅᖃᓚᐅᖅᑐᖅ ᐹᓪ ᐅᑲᓕᖅ, ᒪᓕᒐᓕᐅᖅᑎᒋᔭᐅᔪᖅ ᐃᖃᓗᐃᑦ 
ᐱᖓᖕᓇᖓᓄᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 
ᔭᐃᒥᓯ ᐊᕐᕚᕐᓗᒃ, ᒪᓕᒐᓕᐅᖅᑎ 
ᐃᒃᓯᕙᐅᑕᕆᔭᐅᔪᖅ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᓐᓄᑦ 
ᐅᖄᓚᐅᑖ: (867) 975-5035 
ᓱᒃᑲᔪᒃᑰᕈᑖ: (867) 975-5107 

